
22. Pintangkwi sadmataning hyang, sampun sanghyang wareg asih, ring apa sun jwa maenggon, tan len kita anrebenin, ywadin ping sapta dumadi, tan pasah lawan hyang ingsun, dadi pananggan pada hyang, maka dharmaning aniwi mangka ratu, damalama sembah ingwang.

23. Sumahur hyang Nilalwita, duh rari mas Mahadewi, rari yan minta palatra, hulun tan wenang tan kasih, saka sajnya maskuari, kewala kita drekeng hyun, mangke kaka udwing kita, yogya sanggonia nyadmi, maka ibhu, yeku susupan dewa.

24. Hana sira giri Raja, sahimawan ngarenyeki, ingkana minta mereta, yan suda tutuging kerti, pemetua kari aneng giri, istri tan sama sameng luh, hayu tan papameng raras, Giriputriharan rari, nika matmu, lawan kakanta ngaran Siwa.

25. Nahan ling Hyang Nilalwita, Hyang Mahadewya anganjali, amuit lampahnya alon, tan warna masuking giri, ucapa hyang Nawa Resi, ring pasraman kariaguug, prapta sanghyang Nilalwita, atanya sang bapa runtek ngawe lampus, bhagawan Daksya asru mojar.

26. Aparan tan twana sira, dosanirang Mahadewi, angiak-ngiaken yogha, ngawe rusiting yadnyeki, krana kami angesahin, paran sajnya sang Switeku, wiadin atoha jiwa, kami praya anangkepin, Hyang Nialwita, prakosa raris umojar.

27. Arah sira Nawa Resi, sita ngawe yogha pati, wrupaning pati mangko, mogha batunu ing yadnyeki, Resi Daksya daheting runtik, sinapa denirang mantu, Nawa Resi males nyapa, hyang Nilalwita tan yukti, tasmat iku, lah dening sang drekeng tapa.

28. Padha kasidyan wacana, warnenan hyang Ekabhumi, sira mraga hyang nikang hyang, sembahaning dewa-dewi, rumenga wus tan yukti, dadia wetu nikang wuwus, asing murka dadia detya, dasa panditane sami, mogha mungguh, ring wana Gandhamadana.

29. Saksana atingar ing alas, marupa raksasa sami, haran kala

